
Selma Krivokapa, jedna od članica tima, 
također donose svoju stručnost i predanost 
svakodnevnim zadacima. Rewda voli 
izazove s kojima se susreće, a posebno 
je motivira napredak stipendista. Selma 
ističe kako je rad u administrativnom timu 
prilika za lični rast i razvoj, ali da tu, prije 
svega, vlada prijatna atmosfera i pozitivne 
vibracije.

Atmosfera u timu nevjerovatno je prijatna 
i podržavajuća – od uposlenika koji 
su tu da nam daju upute i zadatke, do 
svakog studenta i studentice s kojima 
sarađujemo. Svaki dan osjećam da sam 
dio nečeg većeg, nečeg što ima smisla. 
Odgovornost je, naravno, veća nego 
prije, ali upravo me to motivira da budem 
pažljivija i posvećenija svom radu.

Rad u administrativnom timu Fondacije Hastor nudi više od običnog iskustva – pruža mogućnost 
za razvoj ključnih vještina potrebnih za uspjeh u profesionalnom svijetu. U ovom se timu svi 
podupiru, motiviraju i zajednički stvaraju pozitivnu atmosferu koja čini razliku. Zahvaljujući 
predanosti i zajedništvu svih članova, administrativni tim Fondacije Hastor svakodnevno 
doprinosi uspjehu cijele organizacije i osigurava da stipendisti imaju nesmetanu podršku na 
putu do svojih ciljeva.

Povodom Međunarodnog dana maternjeg 
jezika, koji se obilježava 21. februara, grupa 
stipendista organizirala je volontersku 
akciju s ciljem promoviranja značaja 
maternjeg jezika i kulturnog naslijeđa. 
Amina Ibralić, Lejla Joldić i Muharem Ibrić, 
studenti stipendisti Fondacije Hastor, 
istaknuli su se kao organizatori ove 
inicijative, vođeni željom da podignu svijest 
o značaju maternjeg jezika. Njihova strast 
prema jeziku i kulturi odrazila se kroz razne 
aktivnosti koje su organizirali. Svako od 
njih dao je poseban doprinos – Lejla kroz 
edukativne diskusije, Amina kroz kreativne 
ideje i osmišljavanje sadržaja, a Muharem 
kroz angažman u direktnoj komunikaciji s 
učesnicima. Njihova zajednička misija bila 
je ista: sačuvati i promovirati bogatstvo 
maternjeg jezika za buduće generacije.
Amina je istakla da je maternji jezik temelj 
identiteta svake osobe, te da je važno 
njegovati ga i prenositi te vrijednosti 
budućim generacijama. Stipendisti su 
organizirali izradu panoa koji su izloženi 
u Gradskoj biblioteci u Kalesiji, podjelu 
letaka za građane, te edukativne diskusije 
o značaju jezika. 

Kroz diskusije o citatima i poukama, željeli 
smo potaknuti druge na razmišljanje i 
osvijestiti važnost njegovanja jezika i 
kulture, dodala je Amina. 

Jedna od ključnih poruka volontiranja bila je 
da promjene dolaze od nas samih: 

Naš je jezik naše oružje, način 
sporazumijevanja, građenja mostova koji 
povezuju generacije i civilizacije. Želimo 
potaknuti mlade da obilježavaju ovakve 
datume, da istražuju historiju svoga 
naroda i što više čitaju, jer je to jedini način 
da obogate svoj rječnik.

Jedan od načina očuvanja jezika jeste 
svakodnevna upotreba standardnog jezika, 
čitanje knjiga i prenošenje tradicije kroz 
priče i pjesme. Ova inicijativa pokazala 
je da volonterizam i ljubav prema jeziku 
mogu učiniti značajne promjene u društvu. 
Stipendisti Fondacije Hastor pokazali su da 
su riječi i djela jednako moćni kada su vođeni 
iskrenom željom za pozitivnim promjenama. 
Na kraju, stipendisti upućuju poziv svima 
koji žele podržati ovakve inicijative:

Budimo od onih koji će biti čuvari jezika, 
tradicije i ostavštine koju su nam u amanet 
ostavili naši preci. Budimo ponosni i svjesni 
svog identiteta.

PRIČA O STIPENDISTIMA 
FONDACIJE HASTOR, ČUVARIMA 
MATERNJEG JEZIKA I TRADICIJE

Pripremila: Sanita Fuško

FOTO GALERIJA
FEBRUAR U FONDACIJI HASTOR

Čelić

Gradačac

Tuzla Mostar

Donji Vakuf

Donji Vakuf

Pozivamo Vas
da se pridružite našoj misiji i 
doprinesete ispunjenju snova 
perspektivnih učenika i
mladih ljudi koji trebaju 
našu pomoć.

Ukoliko  želite podržati rad Fondacije Hastor,
uplatu donacije možete izvršiti na jedan od transakcijskih računa:

ASA Banka d.d. Sarajevo:
1346101000825159

Raiffeisen Bank BH d.d. Sarajevo:
1610000055230065

Unicredit Bank d.d. Sarajevo:
3389002201775656



Kontaktirajte nas!

Bulevar Meše Selimovića 16,
Sarajevo

033 774 789 
033 774 823 

